
Isumaginninnermut Sulisoqarnermullu Naalakkersuisoqarfik 
Departementet for Sociale Anliggender og Arbejdsmarked GOVERNMENT OF GR EEN LAN D 

Til medlem af Inatsisartut 
Jess Svane 

Siumut 

01-07-2021 

Sags nr. 2021 - 12404 

Akt. id 17186213 

Postboks 260 

3900 Nuuk 

Tlf. (+299) 34 50 00 

Fax (+299) 346666 

E-mail: isn@nanoq.gl 

www.naalakkersuisut.gl 

Utoqqalinersiat Siusinaartumik utoqqalinersiat pillugit § 37 nappertorlugu apeqqutinut akissut 

Asasara Jess Svane. 

Apeqqutinnut qujanaq. Apeqqutit ataasiakkaarlugit ataani issuarneqarput tamassumalu kingorna akineqarlutik. 

1. Utoqqalinersiat siusinaartumillu pensionisiat pillugit allannguutissanut ukioq 
tusarniaasimaneq pillugu suliaq Naalakkersuisunit ingerlateqqinniarneqarnerluni? 

a. Taamaassimappat, suliaq sumut killippa? 

Akissut: 

lIimagineqarpoq utoqqalinersiat siusinaartumillu utoqqalinersiat allannguutissaattut siunnersuut taaneqartoq 
januaarip qaammataani 2021 tamanut tusarniutigineqartoq ukiakkut ataatsimiinnissami UKA2021-mi 
saqqummiunneqassasoq. 

Inatsisissatut siunnersuut tusarniaanermi akissutit tiguneqartut ilanngunneqarnerisa kingorna Inatsisilernermut 
Immikkoortortaqarfimmi, Siulilttaasup Naalakkersuisoqarfia, inatsisilerinermi maannakkut teknikkikkut 
aappaassaanik misissorneqarpoq. 

2. Utoqqalinersiat siusinaartumillu pensionisiat pillugit tusarniaanerup inernerata kingorna 
Naalakkersuisut qanoq iliuuseqalersaarpat? 

Apeqqummut 1-imut akissut takujuk 1. 

3. Naalakkersuisut Utoqqalinersiat siusinaartumillu pensionisiat pillugit aaqqiissutissanik 
pilersaaruteqarpat? 

a. Taamaassimappat, ersarissumik takussutissanngorlugit tulleriiaarnertalerlugit 
kissaatigaara suliassat allattorlugit saqqummiunneqassasut. 

Akissut: 

Utoqqalinersiat pillugit Inatsisartut inatsisaata aamma Siusinaartumik utoqqalinersiat pillugit Inatsisartut 
inatsisaata allannguutaannik qulaani taaneqartunik nangitseqqiinertut Utoqqalinersiat pillugit Inatsisartut 
inatsisaannut ilitsersuut januaari 2020-meersoq aamma Utoqqalinersiat pillugit Namminersorlutik Oqartussat 
nalunaarutaat nr. 21 , 29. december 2015-imeersoq nutarterneqassapput. 

lIimagineqarpoq nalunaarut piffissami qaninnermi tamanut tusarniutigineqassasoq. 
lIitsersuut maannakkut nutarterneqarpoq. 
Nalunaarut ilitsersuullu utoqqalinersiat aamma siusinaartumik utoqqalinersiat allannguutaat pillugit 

inatsisissaasutut siunnersuut peqatigitillugu atuutilersinneqassaaq. 

4. Naalakkersuisut suliamut tunngasunik allanik soqutiginartunik nalunaarutissaqarpat? 

Naalakkersuisut annertunerusunik maannakkut ilisimatitsissutissaqanngillat. 

Ikinngutinnersumik inuulluaqqusillunga 

